
Лета 6705 го году, декабря в 21 день. Пожгоша весь град и великую 
княиню и прочими княиня и епископу в соборной церкви меч?м сьсекоша, 
иереев и чернецов без астатку исекоша, церкви божий до основания 
разариша, и во светых божиих церквах, и во светых ольтарех многу 
кров пролияша, а иных людей в воде потопиша, а иных в полон поимаше, 
и кров пролияша християнъскую — река из града течаша. И не оставиша 
во граде ни единаго человека живых. Вси равно умроша и едину чашу 
пиша смертную. Есть бо путь, ни станания, ни плача, ни отцем, ни матере, 
ни чад, ни чадь, ни чада о отцах и о матерех, ни брат о братех, 
ни сестра о сестрах: вси равно умроша, вкупе мертвы лежаху. Сия вся 
наведе грех ради наших. Безбожны же царь Батый, виде велия пролития 
християнъские крови, и разярися, и огорчися зело. И поиде на град 
Суздаль, и на Владимер, и разярися, и похвалися на Рускую землю 
пленити и до основания разарити. 

Некий от велмож резанских Иупатей именем Коловрат в то время 
был в Чернигове со князем8 Ингоревичем у князя Михаила Всеволодо
вича Черниговъскова и слыша, — той царь Батый что идет на Рускую 
землю в Резанское государство. Еупатей ис Чернигова с малыми дру
жинами на помощ государю своему великому князю Инъгоревичю Резан-
скому, а не ведая, что они побили Резань град. Еупатий же приде 
ко граду Резани и виде град разорен, и церкви божия пожжены, и людие 
все побиты, и государи благоверныя князи вси побиты. Лежаша вси 
люди мертвы на земли. И восплачется он горько, и пойдет от града, 
и собрал войско6 себе около Резани, коих бог себе соблюл в селех, 
и в городех. И собрал 1000 восемьсот человек. И в день неделны учре-
диша полки, и погнаша в след8 за безбожным царем Батыем, и жедая 
таковъу ж чашу пити, как государи его. И нападоша на полки Батыевы, 
и нача битися крепко и мужественно. Еупатей же бе человек силен, 
и хробр, и проеждая полки Батыевы, и бияшеся нещадно, и бысть сеча 
великая оттого полку Батыева. И сметошася вси полки турския, яко 
уже и самому Батыю возбояшеся. И татарове же сыташа, яко пияни 
и неистови. Еупатей же толико сечаша их вострым своим мечем, яко 
уже и мечам притупиша. Они же отыма у поганных мечи и сече их без-
чадно, и много безчисленъно Батыевы силы. Ат ево Еупатьева полку 
взят пять человек раненых· И преведоша пред Батыя царя. Царь же 
вопроси их: „Коея вы веры иныя земли? Что мне много зла сотворили г 

есте?" Они же рекоша: „ЦарюІ веры мы християнъские, раби великаго 
князя Июръя Инъгоревича, тебя силнаго царя почтити и честь тебе 
воздати, и честно проводити. Да не подиви" царю, что не успеваем нали
вать чашю на новлию твою рать татарскую". Царь же Баты подивися 

а В рук.: кяям. 
В рук.: воско. 

в В рук.: всед. 
г В рук.: соворили. 
д В рук.: поди. 


